
Gixnáxi
Xúgiáanç laç ìjìn Mèçphàà, diápú gagi nímiàaç laç nùthàn sdóváaç laç, diápú 
kueçtséen khimaa ñajunç dí nùnì numáaç laç, numuu dí diápú mbaça dí nàmàñáaç laç 
inuu numbaa, numuu nùtsàçváá edxáaç laç gàjmàá xúguíí dí nùní natso mùxùxíiç laç 
gumakuu xuajña láç Mixíí náa rígá mbaça inii xaná gàjmàá khúbá, náa mixtiçkhu 
khuva vámbáán láç, tsinuu dí naxná khùmà xkáçni ìkà ragajaà xuajña láç.

Xtoçvóo ajngáa dí gati avúun ìyìç dígì jagu ràça dí Githán mi Gitinuçviin náa 
Vátháá, nagitrajnguaç nàkà ináaç laç xúgiáanç laç tsí nagiçyá gumakuáaç laç 
nú nàgùma mbàà numáaç laç içni Dirección General de Educación Indígena, 
Intercultural y Bilingüe, ñavúun Subsecretaría de Educación Básica tsí nagiçthán 
ñajuíín içni Secretaría de Educación Pública. Ikhínç gati ajngáa dí nàmàñúú ràbù 
xuajñáaç laç, dúçkhuíin xúgiáanç laç tsí nùní gajmaà Preescolar gàjmàá Primaria 
màgoo mùnùçvíin xkáçni khúvá ràbù Mèçphàà, dúçkhuíin mùngàvii kiaxuù gàjmàá 
tseçyoò xuajñáaç laç.

Ikhaa máç ìyìç dígì naçni dxàjúu ìmbà ìyìç dí naxná nakúu xkáçni gágíçsngáá ajngáa 
mbiçyuu Programa de Lengua Mèçphàà dí nagiçdù máç nàkà naviçtháa avúun guçvá 
geçsngáá náa khúvá ràbù Mèçphàà tsí Mbaa tsiakhìí, xúçkhuíin máç nàkà raviçtháa 
àsndò nikhuáa xuajin Mixíí gàjmàá ìçvàá xuajin dí ìmbà redoo numbaa náa khúvá 
ìjìn Mèçphàà. ikhaa dúçkhuíin ìyìç dígì, nigiçníi mbàví ajngáa Mèçphàà, numu 
nandà laç dí màtànì dxákuun, màtàníí nú màtràxnuu àsndò náa nandaaç ikháán, 
dúçkhuíin mambáyáaç màtràxnàá tseçyoò khùmàç, natso màmàñaaç nú màtànì 
makuíí xúguíç dí rígá xuajñaaç gàjmàá dí rígá ìçvàá xuajin Mèçphàà.

Á gáçni máç xí ikháán nitambáyíí nìgùma khañii xtoçvóo ìyìç dígì mbekhàç 
nimbáxìin ràbù nigiçníí ajngáa nú nìgùma mújúun xtiçkhu. Diápú mbaça khùmà 
gati avúun ajngáa gàjmàá xtiçkhu dígì; ikhaa gèjyo naskájma dí mbaçiin ràbù 
nusngááç Mèçphàà nigidà mijná muñàjunç, natso màgàjnúu mújúun ñajunç dí màçga 
inúú ìjìn tsí nuni gajmaà, mbá tikhuiin máç tsúçkhuíin ñajúún ràbù tsí nusngáaç 
ikháán, ìmbá tikhuiin ñajúún tsí nuñàjunç náa Dirección de Educación Básica 
dí gíç avúun Dirección General de Educación Indígena, Intercultural y Bilingüe 
xúçkhuíin máç tsí gachúún majñuù Comité de Desarrollo Lingüístico Mèçphàà, 
A.C. Xúguiin ninigùún niràçví laç nú nixna khùmà dí kueçtséen rígá avúun 
xuajñaaç, natso mumbàyí jmáá náa màgàjnúu mújúun ajngáa gàjmàá xtiçkhuu, 
natso màçni kueçtséen ìyìç dí nìgànú ñaváanç xígì.

Ruànii tsí nimbàyíí nìgùma ñajunç dígì ñajúún tsí khúvá nusngáá náa khrègòò 
xuajin dí naçthán ñájunç Mañíí, xúçkhuíin máç tsí khúvá tikhu xuajin dí naçthán 
ñájunç Mañu Tsènèé gàjmàá náa naçthán ñájunç Àçphàá, mbá nátsú xuajin ede dígì 
khagu ràça mbayúún gàjmàá ajngóón ràbù Vátháá, tsí khúvá náa majñuù khúbá dí 
Mbaa Tsakhìí. Màgoo màtàçyáa laç xuajin dígì náa inuu ìyùù numbaa, dúçkhuíin 
màtàyàá náa tima avúun xuajñaaç Mbaa Tsakhìí.

Màçni má xí gídáç edxaç dí rìjyùù Otomangue ñajuun ajngáa Mèçphàà, ikhaa 
dúçkhuíin géçdoo açvá dí nariçkhuu xkáçni içthán mbá githun gàjmàá mbá xtoçvóo 
khùmà; mbekhàç naçtsíin açvóo khùmà nariçkhuu ede dí naxná, dúçkhuíin khuya 
nakúu tsí nusngááç natso màráçni gíjyúu màgèçsngáá ajngáa, mbekhàç tágíçdù 
màtràtsíin gàjmàç khùmà, àsndò máç xí mbá giçtsíin gáçni, ikhaa dúçkhuíin ìvàá 
vapha gámàñaaç. ¡Atani màtàyàá là! Ràmígíjyúu gáçni xí nìmàñaaç gáç.

Tikhu khùmà náa ndìyà edxàç laç dí mùnì mbáníí xtoçvóo ìyìç dígì ñajuun:

• Mùnì mbáníí dí naçthán xtángoo numúú xuajin katsúún; xúçkhuíin máç numaaç 
ikháán tsí nindxaç mbáa ada tsí nìgùmaa ikhínç nàmàñuu naçthán ajngóo 
nú gíçmaa numuu; xúçkhuíin máç màgùma mbáníí xtángoo náa jámbáa ada 
khaçyoo màgèçdoo ìyìç dí maçthán ajngóo, natso màçni gajmaà, àsndò náa máç 
tsiguç géçdoo, xúçkhuíin máç àsndò tsáa ràbìì ñajuun, natso mitsiçyá gágájàà.

• Numu dí xuajñaaç nandaçà dí màrájáñúu ajngóo, dí diápú gíçmaa màgùma 
mbàà dí nàmàñúú ràbù xuajin, natso muni gajmaà ìjìn munííç, muràxnuu nú 
muni dxákuun, dúçkhuíin màrátígà; àsndò ìtàán gíçmaa màgàjàà.

• Dí nuxuçdà mijná ikhiin ràbù nusngááç ñajuun dí musngááç ajngáa àsndò xkáçni 
khaçyoo; náa naskájma xkáçni khúvá ràbù xuajin, dí nàmàñúú nuni, gàjmàá 
xkáçni khambáxùún, ikhaa máç xí irígá náa xuajñaaç ikháán, numuu dúçkhuíin 
màrátíñùú ìjìn khuyáá ajngóón gàjmàá xuajñúú, natso màgìtànùçviin khañii 
numbaa, nú màgèçyáá guáthá mbàà gíçmaa numuu vámbá xuajin gàjmàá 
ajngóo.

Xígì rá, tsí nùñàjúnç náa Secretaría de Educación Pública diápú nadxà laç khòyàç 
ikháán xúçkhuíin máç nadxà laç khòyàá xuajñaaç, numuu dí neçngoò nigájnuu àphàà 
ìyìç dígì. Ikháan laç tsí ràbù ñajunç ñajuàn laç, gíçmaa mùnì mbáníí dí màtràçdáá 
mbaça inii ìyìç dí naçthán ajngáaç, natso mambáyáaç màtànì gajmaà khùmà dí rígá 
náa xuajñaaç, xúçkhuíin máç mbaça khùmà dí khuaçdáá eçvéen ìjìn tsí khúvá ìmbà 
xuajin.

Atani mbá dí májánç aratháan laç náa dí nandaaç màtànì gajmaà, xkáçni itayaxìí 
numbaa, xkáçni itañajunç, xkáçni itatsaçváá edxaç nú xkáçni itaxpíçtháa khùmàç dí 
gíçmaa màgèçsngáaç gajmiáa àngiàanç, nú xkáçni imbáyáaç màtànì mbáníí ñajunç 
inaaç gàjmàá xúguiç dí nàkà ràmàñaaç; ikháan laç khuvá mùmbàyáaç màtànì mbáníí 
dí naçthán nímiàaç gàjmàá ede dí traçdáá;  dúçkhuíin màgìçì ixúu dí nùnì mbáníí 
khimá laç numaaç.

Ñajunç dígì naskájma dí náa Secretaría de Educación Pública khuvá nùnì mbáníí 
xtángoo gàjmàá numáaç laç ikháanç laç, náa gíçmaa mùní gajmaà xúgiáanç laç, nú 
màçni mbéçthán numáaç laç, dí àsndò nimbáa maxávoo màçni gajmaà numuu dí 
mixtiçkhu khuva xugián láç mbekhàç nuçni dxákuun; dí naxná tseçyoò vámbá xuajin 
maçthán ajngóo; ikhaa máç xí natani dxákuun ikháán Mèçphàà Vátháá. Diápú 
nadxuu nímià laç numu dí nikhúvá mbaçiin ràbù tsí nimbàyí jmáá màgàjnúu ìyìç 
dí khagu ràça Githán mi Gitinuçviin náa Vátháá, numu dí nakhumà laç dí ikháán 
gajmiáaç àngiàanç mànìguàaç laç mùràxnúu nú màkhùmáaç laç vámbá numbaa 
dí màçga khaguáanç laç ajngáa dí gati avúun ìyìç; xúçkhuíin máç, mbekhàç gúní 
dxákuun gajmiáaç laç èçvéen ìjìn numuu ìyìç dígì.

Guáçthìín xúgiáan laç dí diápú mbàà gámbáyáaç ìyìç dígìç màmàñaaç mbekhàç 
gátráxnuu náa avúun guçvá geçsngáaç; xkuáçnii máç màvìdá róçoo náa guçvúún ìjìn 
majñuù Mbaa Tsakhìí, khimaa máç màgànú náa ìçvàá xuajin gúbíí dí trigà khaníí 
xúçkhuíin máç dí trigà ìçvàá numbaa, àsndò guáthá vàçmbàç khrègòò náa nagóón 
nú khúvá ràbù Mèçphàà. ¡Áàn màgoo khimaa muràxnuu xúguiin tsí nandóón 
gúnùçviin xkáçni xtaa, xkáçni itani dxákuun, xkáçni kiaxuù xuajñaaç nú xkáçni jaçnii 
Mixíí!

Ràbù jayá ede náa Dirección General de Educación Indígena, Intercultural y Bilingüe

Abad Carrasco Zúñiga

Ràbù jayá edxoò ñajunç Ajngáa Mèçphàà náa Mbaa Tsakhìí

Alicia Xochitl Olvera Rosas

Ràbù jayá ede náa Dirección de Educación Básica dí khaçyoo DGEIIB

Sotero Bruno Ramírez (1997-2017), Gregorio Tiburcio Cano (2020-2023)

Túngaa tsí khaçyoo ajngáa “Numbaa Mèçphàà, A.C.”

Presentación
 
Queridos niños y niñas de las comunidades Mèçphàà, los saludamos con mucho 
gusto y nos sentimos honrados de servirles a ustedes, quienes enriquecen el mundo 
con sus conocimientos, emociones, valores y actitudes, particularmente fortalecen 
la dignidad de México del que formamos parte con su diversidad de población, 
regiones geográficas, historia, saberes y formas económicas.

La presente colección de antologías Palabras y Saberes desde Vátháá está dirigida 
a ustedes, quienes son el centro de atención de la Secretaría de Educación Pública, 
desde la Subsecretaría de Educación Básica y de la Dirección General de Educación 
Indígena, Intercultural y Bilingüe. En los textos que la integran, hay palabras del 
corazón de los Mèçphàà para que como alumnos y alumnas de preescolar y primaria 
vivifiquen su cultura e historia. 

La colección acompaña al Programa de estudio del Mèçphàà que está 
implementándose en el estado de Guerrero en la región lingüística de esta lengua, y 
se pretende que llegue a otras partes del país y del mundo donde -por el fenómeno de 
migración- hay hablantes de ésta. Por eso este material es monolingüe en Mèçphàà, 
pues queremos que la hables y la escribas en diversos ámbitos como el de la literatura, 
lo que te permitirá desarrollar habilidades cognitivas, expresivas y actitudinales para 
comunicarte con el mundo al conocer las formas culturales del Mèçphàà y de otras 
literaturas.

Quizá tú fuiste uno de los participantes de los talleres de producción de textos en 
distintos géneros literarios que conforman esta colección, pues lo que aquí se dice 
con palabras e imágenes es el resultado de la creatividad, aportación, compromiso 
y esfuerzo colectivo de muchas personas que conocen, valoran y desarrollan 
conocimientos en el sistema de la cultura que representas dignamente, entre ellos 
están  tus maestras y maestros, en su mayoría hablantes y escritores bilingües en 
Mèçphàà-español, quienes con el apoyo del equipo de la Dirección de Educación 
Básica de la Dirección General de Educación Indígena, Intercultural y Bilingüe 
y del Comité de Desarrollo Lingüístico Mèçphàà, A.C., disfrutaron intercambiar 
aprendizajes sobre los saberes que distinguen a tu comunidad, realizaron 
ilustraciones y orientaron acciones para que este material se encuentre hoy en tus 
manos.

Los docentes bilingües que colaboraron son de las comunidades Mèçphàà de los 
municipios de Atlamajalcingo del Monte, Metlatónoc y Tlapa de Comonfort; que 
en su conjunto abarcan la zona cultural y la forma de habla Vátháá, enclavada 
en la Montaña de Guerrero. Te sugerimos buscar los municipios en un mapa que 
represente a tu estado. 

ç
Has de saber que, el Mèçphàà es parte de una familia de lenguas que se llama 
otomangue, que tiene características de las cuales comparte algunas con otras como 
el tono, que cambia el significado a nivel léxico (de palabras) y gramatical, por lo 
que puede ser un recurso literario para crear textos jugando con ellas. ¡Ya verás 
cómo es así!, cuando la hables y escribas te será fácil descubrirlo. 

Algunas de las motivaciones que tuvimos para generar esta colección son: 

• El ser garante de que tus derechos se respeten y de que los ejerzas como 
integrante de los pueblos originarios, por ser un niño, niña o adolescente que 
por esta razón tiene derechos particulares; así tú, tus compañeros y compañeras 
han de recibir materiales educativos en su lengua y de calidad; acordes a tu 
edad, desarrollo y madurez. 

• El interés de tu comunidad por seguir hablando y escribiendo su valiosa lengua, 
practicar su cultura y enseñarla a las niñas y niños para que nunca se pierda. 

• El compromiso del profesorado para trabajar en la escuela con pertinencia e 
inclusión de los conocimientos de los pueblos originarios como el tuyo, con el 
fin de fortalecer la identidad local, nacional y de pertenencia al mundo que nos 
es común dentro de la diversidad. 

Hoy la Secretaría de Educación Pública se congratula contigo y tu comunidad al 
publicar esta colección. El que tú tengas una gran variedad de textos en tu lengua 
es una parte de lo que, como Estado, debemos procurarte para la enseñanza y el 
aprendizaje del Mèçphàà y de distintos conocimientos que te ayudarán a comunicarte 
mejor contigo mismo y con otras personas de tu contexto inmediato o de otros 
lejanos. 

Te pedimos nos sigas diciendo lo que quieres de tu escuela; nos cuentes cómo 
participas en ella; cuáles son tus ideas y sueños para una educación centrada en 
los niños, niñas y adolescentes y cómo tu formación escolar te ayuda a mirar el 
mundo y a realizar tus deseos; nosotros queremos ayudarte a lograrlos, respetando 
tu derecho a la participación y contando contigo para encaminar mejor nuestras 
funciones. 

Con la publicación de esta colección la Secretaría de Educación Pública asume la 
construcción de una educación en igualdad de derechos con equidad, inclusión y 
pertinencia; que impulsa las comunidades de habla de cualquier lengua como el 
Mèçphàà Vátháá. Nos sentimos felices de tener tantos creadores de textos para ti 
como los que aparecen en Palabras y Saberes desde Vátháá, de saber que muchos 
niños, niñas y adolescentes los leerán con disfrute al sentir y pensar lo que ahí se 
dice, al imaginarse y transportarse en varias situaciones que les cuentan, y al pensar 
en compartir lo que leen en conversaciones con otros. 

Tenemos la certeza de que esta colección te será de gran utilidad en tu formación 
personal y académica; que se leerá en tu escuela, que llegará a los hogares de 
Guerrero, y viajará a otras entidades y otros países donde hay pobladores de la 
cultura y lengua Mèçphàà. ¡Ah y que también lo podrán disfrutar todos aquellos 
curiosos en conocer lo valioso de ti, de tu cultura y de México! 

Dirección General de Educación Indígena, Intercultural y Bilingüe

Abad Carrasco Zúñiga 
Coordinador Estatal 

Alicia Xochitl Olvera Rosas 
Directora de Educación Básica de la DGEIIB 

Sotero Bruno Ramírez (1997-2017), Gregorio Tiburcio Cano (2020-2023) 
Presidente del Comité de Desarrollo Lingüístico Numbaa Mèçphàà, A.C. 

Khayáa nímìí ràbù
Náa raxtu ìkà gíçñúú,
nagánú laç guçváá migajùún
maxaç xtíñúç, mixánííç tsùvìnç,
mèskè xí tsínèmbaç;
nàxnùú tsiçya ràbù numbaa.

Tsáa ñajunç tayáá rá.

Oscar Aburto Guevara
Escuela Ignacio Zaragoza

 Mañu xàbíí, Gíxnu maa náa Mañíí
Ilustración: Jorge de los Santos Galindo

Gànùç

Khimaa géçdoo nímìi
Maxaç xtóç mbekhàç natartuvúún,
nàtsùù tsuvunç ñaváanç,
mèskè xí nivámbáaç nitsuç;
khimúú góçdoç nímìç,
dí màçni mbomaaç dí nàmàñaaç.

Tsáa ñajunç tayáá rá.

Isaura Luna Bonilla
Escuela Ignacio Zaragoza

Mañu xàbíí, Gíxnu maa náa Mañíí
Ilustración: J. Isabel Romero Ocampo

Rùbú

Xùkúç vàçmbàà
Ñajunç mbáa xùkúç tsí vàçmbàà,
mèskè xí namíñáaç xtayoç
nànì kùçváç nímiàaç mbégoç.
Nakhúún máç ràbù gajmíí xùkúç tsí nusnìçñú mijná

Tsáa ñajunç tayáá rá.

María Isidora Félix Bardo
Supervisión Escolar, Zona 076

Vríjníí, Gíxnuu maa náa Mañu tsènèé
Ilustración: Justino Cantú Ramírez

Àbùnç

Jiàmá mbéçthéen
Àjmìi jiàmá mbéçthéen gregòón,
diápú numbàyíí ràbù numbaa;
nagóón àsndò náa nàkà ikhaa,
mèskè xí mbávíi kháñúu,
nandóón tsíyúún; naguanú rìgìin nájmìi.

Tsáa ñajúún tayáá rá. 

Graciela Guerrero Cantú
Escuela Nicolás Bravo

Vríjníí, Gíxnu maa náa Mañu tsènèé
 Ilustración: Yanet Solano González 

Cháda

24

Tsíxná màçga
Géçdoo nakúu víjí, tsíxná màçga,
vrígu guma inuu, tsíxná mìkhù rè;
vrígu iyaç inuu, tsíxná màgààn rè;
gakhiì nú nànguáa vabaa.

Tsáa ñajuun rá.

Víctor García Galindo
Escuela Ignacio Zaragoza

Mañu xàbíí, Gíxnu maa náa Mañíí
Ilustración: Floriana Hurtado Catalán

Ixi gumaku

27

Géçdoo mbóó itsúu
Géçdoo mbóó itsúu dí khayáa nímìi,
xí xóó rudii, maxaà àsndò miçkhuiìn;
nàkà rakhiì rá, naçni mañaà,
xí nixtáa májáan rá, naçni skunii;
xí taçà ixnáaç, atayáxí minaç ka inuu.

Diájun ñajuun tayáá rá.

Francisco Vargas Guzmán
Escuela Nicolás Bravo

Vríjníí, Gíxnu maa náa Mañu tsènèé
Ilustración: Antonia Ramírez Beltrán

Ndàçyá

28

Náa nagitandaçà dí 
májánç
Atsú khúbá lakaç trámáç náa xkuà,
inuu khúbá dí ejmbaà khañii,
ikhínç nagóón ràbù gúndáçà dí májánç
dúçkhuíin dí nàçkhà laç ruçva.

Diájun ñajuun tayáá rá.

Silvano Galindo Bonilla
Escuela Fray Servando Teresa de Mier

Iyaç xngáá, Gíxnu maa náa Mañu tsènèé
Ilustración: Paula Santiago Bonilla

 

Vìgù

31

Mbaça inii kiaxuù
Mbaça inii kiaxuç,
nàxnàç gíñááç,
nàxnàç xkamixa,
xúçkhuíin máç najmúú
náa ravuun vàtsúnç.

Tsáa ñajunç tayáá rá.

Sergio Villamar Enríquez
Escuela Felipe Carrillo Puerto
Vátháá, Gíxnu maa náa Mañíí

Ilustración: Paula Santiago Bonilla

Ixi

32

Mañaç xtóo
mbekhàç rudii
Mañaç xtóç mbekhàç rudúún,
xí nikhiùún rá, maxaç itsúç;
màgoo màndàvùún gàjmùç duun, 
diápú nànì miçsi laç avún,
rígá mbiçi dí nànì mújúnç taçà.
Tsáa ñajunç tayáá rá.

Gema Aburto Guevara
Escuela Ignacio Ramírez

Smájíín, Gíxnu maa náa Mañíí
Ilustración: Antonia Ramírez Beltrán

Náxá

Mbáa dxàçgú
Mbá miçtsú nixtáa mbáa dxàçgú tsí migajuàà 
ndáçkho içni anuù, nimbá miçtsú nànguáa nìmàñuu 
rè  màçnu, àçkhuèn nìgànú mbá mbiçi dí ninújún 
rè; nànguáa màñuu màçnu mìkhù gàjmàá àjmbee. 
Nìkà ìyà gáñájunç niçthúun dxàçgú:
—Atanu lá mòçpho, içthán ìyà.
—Ey, niriçñaç laç dxàçgú. Ikhaa nànguáa eçyoo dí 
gáçni, àçkhuèn nikhumùù màçni mbánuu gunitsu.
Nigiçì máç nindríçyáç ixí avúun nádóo khùmùù 
dí mìgàà ixí àçkhuèn gáçni mújúun ñùù. Nitsrigu 
daan madíí nagaçá naçga ixí. Nìgànú laç ìyà:
—Diájun tarajíi mòçpho rá, içthán niraxuù dxàçgú. 
—Iba ndìjíi.
 —Ataravíi mòçpho numu naxkidxùç ikhúún. 
Içthán ìyà. Nirígú dxàçgú daan niguvíi iba dí gati 
avúun nádóo, ndeçyoo ìyà dí tsímbà ixí gati.
Xkuáçni nikhiçnáa nixnúu ndáçkho dxàçgú gínáa.

Macaria Tapia Ortega
Escuela Ignacio Ramírez

Smájíín, Gíxnu maa náa Mañíí
Ilustración: J. Isabel Romero Ocampo

Ràbù naskoo
Mbá miçtsú nixtáa mbáa ràbù tsí diápú naskoo, 
gíçdiin atsíin ìjìin, mbá mbiçi niçthúun àçguìi 
màçga gaçyáç ñajunç.
Xkuáçnii máç ìjìin niçthúún mùràxiç laç xtíñúú, 
numuu dí màçga gáçyáç ñajunç gajmíi; niçni 
nduviin ìjìn, nigájnuu nìkà vàçmbàç ndaçkho, 
àçkhuèn niçthúún ìjìn:
—Mùguáçthìín àgèè màçgá gáçyáç yàçvù; içthán. 
Xúçkhuíin niguanúú ìjìn, guáçthìín màgànúç laç 
anùú. Àçkhuèn niçni vakhíí nànguáa nìgànúç laç 
ràbù tsígì.
Numu dí ada tsí èvàá lájuíin içthán:
 —Ikhúún khàyà idiç, niçkha nìxtrégòò ikha 
mbòçyáá náa mùçguàç láç. Àçkhuèèn eyáá rè dí náa 
matha ìkà nduáçáan anùú rè.

Gema Aburto Guevara
Escuela Ignacio Ramírez

Smájíín, Gíxnu maa náa Mañíí
Ilustración: Yanet Solano González

Ada gàjmàá anuù
Mbáa ràbù nìgìçdiin atsíin ìjìin, tsígì ndiyuu 
ndaçkho khaçyoo açdíi tsí ginuu, numu dí 
migajuàà niçñuu. Ninójngoo àjmà tsiguç nìgùmaa 
açdíi tsí diajmaà, ada tsígì tsí nímbá miçtsu ndiyuu 
khaçyoo numu dí niçñuu ndaçkho rè.
Ninójngoo atsú tsiguç nìgùmaa açdíi tsí diatsíin, 
ràbù tsígì ndiyuu ndaçkho khaçyoo açdíi tsígì, 
numu dí ndiyuu khaçyoo tsí ginuu. Ninójngoo 
mbá skíñúú tsiguç rá; ràbù tsígì nigíçnuu mbá 
gumiájunç, nitégòò mbá nakúu àsndòó ndeyáá 
ìjìin tsí ginuu gàjmàá tsí diatsíin, nigàyúún 
negóón náa Mixíí.
Àsndòó tsí diajmaà niguanúu niñavùùn anuù. 
Numu dúçkhuíin, nànguáa májánç màvìyà láç 
khuçyáá nimbáa açdiá láç.

Nazario Ortega Solano
Escuela Ignacio Ramírez

Smájíín, Gíxnu maa náa Mañíí
Ilustración: Justino Cantú Ramírez

Nigíçnuu mbáa dxàmá
Xígì nigíçnuu mbáa dxàmá nìkà gáçyóón sùtiin 
náa xanáá, dxàmá tsígì diápú nadxuu nímìi, dí 
nàkà gajmíi sùtiin. Xúguiç mbiçi nadxuu nímìi 
naçsia, numu dí nànguáa ñavùún sùtiin, àsndòó 
nàkà gáxkuáçiin náa matha nàrìgu máç naçtsíin 
mbávíi.
Àçkhuèn ndeçyoo dí ndávìin sùtiin, nijngúun máç 
náa matháá gáçyínç laç nànguáa ndeçyóón xkáçni 
nigájnaç laç niriçmà náa açváán, dúçkhuíin nixpátha 
rìyàç mbá itsí nixnúu nakúu nigáxìì; khuàçààn náa 
matha àsndòó sùtiin niguáçnáç laç guçváá.
Ikhaa rá nìkà gíçyáaç laç àsndò vakhíí; nimigaç 
nakúu kràjngaa nìçkhà laç náa goçvóo nìgùma 
thanáá nakúu.

Juliana Santiago Cano
Escuela Ignacio Ramírez

Smájíín, Gíxnu maa náa Mañíí.
Ilustración: Jorge de los Santos Galindo 

Natájuíin nímìç
Mbá mbiçi nìgíçnuç mbá dí tséjmaa, gùvàç ìkà 
ñajunç gùnç tigùvàç; tsiguç vitsu ñujmbaà majñu; 
mbekhàç nigánú xuajinç dí mbiçyuu Iyaç thañíí.
Numu dí àçkhuèèn nìgíçdu nìñàjunç, màçsngóón 
ìjìn. Nigánú gajmíç ànguìnç tsí mùgíçdù 
mòçsngááç, negóón ràbù ñajunç tsí naguvááç xuajin 
dí Khràçáá, xúçkhuíin máç ràbù tsí naxkuçthuun 
guçvá geçsngáá gíxnuu mbá skíñúúç; numu dí 
ikhúún nànguáa èyòò màsnìçñúu goçvóç, diápú 
nitajuíin nímìç.
Khañii mbruçun nìmbìyàç, vakhííç dí ìmbà mbiçi 
mbá viphi nìgùxíç laç khàçñuç nikaç laç Àçphàá; 
diápú nadxuu nímìç nigánú laç àsndò nimbomoç 
gárìgú laç lekóç náa tsùdùù xkraçndi.

Verónica Muñoz Ramírez
Escuela Quetzalcóatl

Ixi nuníí, Gíxnu maa náa Àçphàá 
Ilustración: Floriana Hurtado Catalán

44

Nika náa khúbá
Mbá mbiçi nika gajmíç ànguìnç tsí nìnì gajmaà 
gajmíç, nikuá náa xanáá; tikhu khúbá nikha nákoo 
mbáa, numuu dí vàçmbàç khúbá.
Dúçkhuíin niguáçthìín mbá xkraçndi maguánç laç 
mùçguá masníñà laç náa mijngii, nìgànú xkraçndi 
nìrìçmáç gajmá laç khàña laç dí mòphó; nikuá máç, 
nìgànú xkraçndi nivijì niguátá laç, nakuá tikhuu 
ekháá.
Àçkhuèn ndèyàá dí nànguáa amaç dí gakhuáa 
kúxtá iyaç thañu nimboma laç niguanúu tsùdùù 
xkraçndi. Nìxnàá máç nikuá xkuáçnii niguáçná 
agoo mbá ixi, nìgíçdù máç nìtsíin àsndò nikha 
náka laç, àçkhuèn nìgíç aguç nìxùçmbúú guma 
nephó, nivámbá dúçkhuíin nixnàá máç nikuá laç, 
numu ndiyuu gáxnúu ruçva.

Verónica Catalán García
Escuela Josefa Ortiz de Domínguez

Vríjníí, Gíxnuu maa náa Mañu tsènèé
Ilustración: Paula Santiago Bonilla 

Gàxì ejmbaà
Mbá mbiçi nika mañíí náa xuajñuç gàjmùç mbáa 
dxàçgú, ginii khayuu ninójngà laç náa guçvá di 
gitagujuà gútsí khàçni dí thañu mòphó nú khùdá 
gaçvàn laç.
Nìgíçdù máç nìràtúun ikha nikuá tikhu ekháá 
nigájnuu mbáa gàxì ejmbaà niçni mìçñá laç, àsndò 
nìyàçvà ská niçña laç xukúç. Àçkhuèn ninójngoo 
mbáa ràbù, àsndò nidxuu nímià laç dí ndèyàá 
ràbù: 
—Diájun nìgìçníí ìjìn gúçvù rá; niraxi ràbù. 
—Mbáa gàxì niçni mìçñá laç, nìrìçña ikhúún gàjmù 
dxàçgú. 
—Májánç xúçkhuíin mùçda mijnáç laç niçthán ràbù; 
nixnúu máç nìkà.
Àçkhuèn nìxnàá máç nikuá, niguáçná mañíí ndìyà 
laç xà laç: àsndò àçkhuèèn nitaçà laç avúun iyaç 
nìtsíin, nìtsíin; àsndò nikha nákà laç, àçkhuèn 
nìràví mijná laç avúun iyaç nitrámáç laç tsùdùù 
mbá itsí mòjndo laç xtíñá laç, àçkhuèn niçni vakhíí 
nìxnàá máç nikuá la guçváá.

Dorotea de los Santos Faustino
Escuela Adolfo López Mateos

Iyaç xngáá, Gíxnu maa náa Mañu tsènèé
Ilustración: Jorge de los Santos Galindo 

Nitégòç mbúkháa 
Mbá mbiçi nìgíçnuç nàkí lájúún, mbekhàç nìnì 
gajmaà náa guçvá geçsngáá Ignacio Manuel 
Altamirano dí gíç náa Àçphàá. Àçkhuèèn nìnùçvíin 
mbáa dxàçgú tsí nìnì gajmaà gàjmùç, diápú 
miñaçvuun nàkà àsndò náa naka, vrákaa tsùdùç.
Àçkhuèn nìxpìçtháa edxoç diájun numuu vrákaa 
dxàçgú tsùdùç dí dàçkháa dxàjúç ñajuun. Mbá mbiçi 
nitégòç mbúkháa gùnç tivitsu, khañii mbá vitsu 
mbiçi nànguáa nìtsì dí mèçkho náa guçvá geçsngáá.
Dxàçgú tsúçkhuíin nisníçñu minaç avúun guçvá 
geçsngáá, àçkhuèn ndèyòò dí ikhaa tsí gregòò 
tsùdùç niyamúú, natso màçni kùçváç mbúkháa, 
dàçkháa numu dí nanigùù khaçyoç.

Inés Cano Casarrubias
Escuela Niños Héroes 

Stívíín, Gíxnu maa náa, Mañíí
Ilustración: Antonia Ramírez Beltrán 

Xùvì
Mbá mbruçun nika gáçyáç dí mèçkho, nika, nika 
ndaçkho, àçkhuèn nìxkàma laç mbáa dxàjúç tsí 
nika gàjmùç.
Àçkhuèn niçthúnç dí khràçmáa mbáa xùvì ñavúun 
ixi.
 —Màxnùù gàjmàá ajuanç xkamídá niçthán 
dxàjuç: 
—Atasníçñáá xùkúç gínáa dáçni xí kueçeen mbáa 
ràbù ñajuun; nìthùùn dxàjúç.
Nìgíçdù máç nìdàç mbá ixi lájuíin, numu mitsídánç 
ndaçkho nikujma dí màrátsígaç xùkúç. Àçkhuèn 
ndèyàá dí mbá xrà nitsígaç àsndò mbayíí nixpátha 
rìgàà.
Ikhúún nikhumùç dí nikháñúu, xùvì numu 
mitsídánç ndaçkho, mbá viphi nika gáyóo náa 
nixpátha ríguíi, náa gákhá dí ndávàà xùvì júu; 
xkuáçnii máç nikuá laç guçváá nimbá dí khùyà. 

Silvano Galindo Bonilla
Escuela Octavio Paz

Xkuà ixi ñavúún, Gíxnu maa náa Àçphàá
Ilustración: Paula Santiago Bonilla

Ixndú xkudi 
Mbá mbiçi nìgíçnuç mbekhàç nixtáá nìñàjunç náa 
xuajin Khúbá rángíç, ikhínç nìgìçmbú mijná laç 
mùthàn mijná náa dí ndaçyóç màmbànúu numuu 
guçvá geçsngáá gíxnuu mbá skíñúú vitsu, nivámbá 
dí niròva mijná laç niçni vakhííç.
Mbekhàç nitangánç laç, àçkhuèn ndèyàá dí diápú 
rígá ixndú xkudi, maxaç nìgíçdù máç nìrùthú 
nephó, àsndò niçni xàç avánç laç khañii mbá ikhaà 
rígá ixndú xkudi.
Nànguáa ndèyàá xí migaç, nánguáa nixkidxà laç, 
mbruçunç àçkhuèn màtàyàá dí niçkhu ndaçkho aván 
laç; numu di àsndòó ixndú xkudi maxaç nephó. 

Humbertina Sánchez Oropeza 
Supervisión Escolar Zona 047
Smájíín, Gíxnu maa náa Mañíí

Ilustración: J. Isabel Romero Ocampo

Ixi nikhíi
Mbá mbiçi nika mbá xuajin dí nànguáa nùçvíin, 
ikhínç náa ekháá nikhíi ixi dí nakuá gajmá laç.
Àçkhuèn niguátaa mbayíí diápú migúván 
ndaçkho, kuajún àçkhuèn nìçkhà nímà laç mùtsìkhà 
aguç; nikuá máç gúçyáç ixi, nànguáa nikhaná laç.
Àçkhuèn nikuá ìmbà xuajin, nìràxùún gùçvù xí 
nànguáa nójngóón xkraçndi mùçguá laç Àçphàá, 
nimbá ixi tìyúu ganójngoo içthán mbáa àçgù.
Dúçkhuíin nìràxùún ìjìn tsí kúvá ikhínç, tsúçkhuíin 
ithan dí nanójngoo mbá ixi àsndò tikhu àkhàç 
àçkhuèn niguvá laç, khañii ikha niçni gúván 
nànguáa nixná mùnúç.

Yanet Solano González
Escuela Nicolás Bravo

Vríjníí, Gíxnuu  maa náa Mañu tsènèé
Ilustración: Justino Cantú Ramírez

Dxàmá naxnúu ñùçvùn
Mbá miçtsú ika gàjmùç mbáa dxàmá náa khúbá, 
àçkhuèn ndèyàá trámíi àjmìi ñùçvùn inuu mbá 
ixi, àçkhuèn niríyáç xtóo dxàmá magudíin ñùçvùn. 
Ikhúún nìthùùn dí màrágúdíin.
Àçkhuèn niyáxí mbá itsí niçgí jmbu; mbá tra 
ndiyá nakúu mbáa ñùçvùn nixpátha ríguíi ndèyòò 
ikhúún.
Tsí ìmbàà nigáyúu nìkà, àçkhuèn nìgàyúç nika 
gáyáç laç ñùçvùn, nànguáa ndìyà laç xúkúç. Vámbá 
dí nakuá náa khúbá dúçkhuíin, nanójngà laç 
gúçyáa laç ñùçvùn; àsndò xígí nànguáa eçngoò 
mbùyà laç.

Aurelio Gálvez Catalán 
 Vríjníí, Gíxnu maa náa Mañu tsènèé

Ilustración: Justino Cantú Ramírez

Xùvánç
Mbá miçtsú, mbáa xùvánç nìkà goçvóç, gágúvíi 
xuviç mìçkhù gajmíi ìjìin, àçkhuèn ndìçyáç màçgá 
gáxnúu açdíi. Numu niçkhu xuviç, àçkhuèn nitriyàà 
ikhaa xùvánç ndiçyáç mìkhùç ikhúún.
Àçkhuèn nimíñúç nìgàyúç nika laç, ìmbà mbiçi 
nìçkhà júu xùvánç gáríyáç ìmbá lájuíin xuviç. Xuviç 
dúçkhuíin nìndávòò thana inuu àçkhuèn nikháñúú 
ìjìin xùvánç àsndòó ikhaa niguáná laç.
Ìmbà mìçtsù nìndávòò thana inuu guma nìxnùù 
ikhaa niçkhu àçkhuèn nikháñúu vóo.

David Estrada Santiago 
Vríjníí, Gíxnu maa náa Mañu tsènèé

Ilustración: Floriana Hurtado Catalán

Xtá gidiç
Mbá miçtsú nìkà xtá gidiç gíkhú raxtuu mbáa 
ràbù, dúçkhuíin nikhiçnáa; nìnì númaç laç xtòvèe 
dí niçkhu xùkuíç, numu dúçkhuíin nánguáa xávoo 
màgrègòò mbávíi.
Xúguíç mbiçi nàñàvùùn naka gáràjmáa náa rígá 
ràxà mìkhù. Rígá mbiçi dí naka gàjmùç gágú ixi, 
rígá mbiçi dí tsíyúu xùkúç gágú eçda.
Mbekhàç nàxnà yáçdoo naxída rígú ixi, dí naçkha 
laç gàjmùç, tikhu ikha nambrigà mìnáç, àsndò 
nàxída rígú ixi; açkhuèn nàxnà yáçdoo ìmbà júu, 
xúçkhuíin eçngoò nàgànúç laç guçváá gàjmàá ixuù.

Santiago Catalán García 
Vríjníí, Gíxnu maa náa Mañu tsènèé

Ilustración: J. Isabel Romero Ocampo

Tátá xuáça
Mbáa tátá niguanú xuóçoo, nikháñúu àçguìi; ikhaa 
niguanúu gajmíi àjmìi ìjìin tsí lakiin ndaçkho, 
xúçkhuíin ninójngoo mbiçi; nigíçdù niçthán ráça 
inuu mbáa náná. 
Ikhaa náná niçthán: 
—Xí nandaaç dí mbàyàán, atasníçñúú rígìin 
ijiàanç, dúçkhuíin màrìgú ajngáaç, xí nànguáa rá; 
màrágoo, içthán àçgù. Ikhaa tátá nànguáa ndeçyoo 
diájun gáçni, numu dí diápú ndiyuu khaçyoo àçgù; 
xúçkhuíin ikhaa nisníçñu rìgìin ìjìn, nìkà tsùdùù 
àçgù.
Ikhiin ìjìn rá, niguanú rígìin numbiyàç riçmàç 
numbiyàç guátaa; numu naxkidxùún. Nìgànú 
mbiçi rá, ìjìn tsúçkhuíin nìkà ranii nigiçdù niñàjunç 
nú nikhuaçdáá mbúkháa mbégoç xígì niçni gùjuà 
ñajúún; ikhaa tátá rá, niguanú rígàà niçni àçgù, 
numu dí vapha ndaçkho ndeyóo nandii.

Guadalupe Escamilla Cano
Escuela Emiliano Zapata

Vátháá, Gíxnu maa náa Mañíí
Ilustración: J. Isabel Romero Ocampo

Ada gàjmàá rùdúu
Xúguiç mbiçi àsndòó nakhiçnáa rùdúu ada, 
numu dí mbá miçtsú tsíçgíç ñaçvuun màçdxuun 
dí nagiçtháán içni rùdúu. Numu dí xúguiç mbiçi 
nagiçthán máçán inuu; àsndòó máç dí nimbá miçtsú 
tsíçni ñajunç dí naguanúu inuu màçni, xúçkhuíin 
máç xí nàkà náa guçváá geçsngáá.
Àsndò tsùdìín ìtàán, váváa, váváa; ìkà naçkhun 
ròçòò ada xúguiç dí májánç àsndò gatíí ñajunç 
içni dí nasníçñuu ràbù naçsngáá, nú àsndò xúguiç 
ñajunç dí naguanúu inuu içni rùdúu. Xúçkhuíin içni 
àsndò xígì mbiçi.

Urbana Valdez Villegas
Escuela Ignacio Allende
Stívíín Gíxnu maa Mañíí

Ilustración: Paula Santiago Bonilla 

Tsí nando kháñúu 
àçguìi
Mbáa ràbù nìkà matháá gáçyáa àçvun mìkhùù 
àçguìi, numu dí mithanaa; nigànú náa matháá 
nókho ndeçyoo mbáa àçvun khràçmáa tsùdùù 
dxàjúu, àçkhuèn nixíyáa ikhaa xùkúç gàjmàá xtá 
chárpí.
Àçkhuèn nìgànúu laç guçváá niçni májáan àçvun 
mìkhùù àçguìi. Náa gáçkhá dí ikhaa dúçkhuíin 
nikháñúu vóo náná niçni xùkúç; á numu dí ikhaa 
xùçkúç khràçmáa tsùdùù dxàjúu ñajuun rá; tséçngà 
láç góçyáá.
Ikhaa dúçkhuíin nikháñúu àçguìi.

Gereon Estrada Neri
Escuela Lázaro Cárdenas

Xaxi Gúmáá, Gíxnu maa Mañu Tsènèé
Ilustración: Paula Santiago Bonilla 

Ada gàjmàá ixi
Mbáa ada nìkà gágú ixi maxaç mbá mbiçi, diájun 
tánì dí nìgànú mbá mbiçi dí nìçkhà gáskoo ada 
màçga gágú ixi. Àsndò nìgànú mbiçi dí nìgàta laç 
siska xtóo ada rá, niçthúun gìçthìi dí màçga gàjmàá 
gágú ixi náa negóón mbekhàç nìçkhà ruçva. 
Xúçkhuíin nìràtuun ìjìn negóón, ikhaa dxàmá 
gakhiì içduùn ixi khàmaa, làjuíin xígì eçyóç dí 
màmbíxìì ixi táçyoo xkáçni nixnúu chídíin nakúu 
niruthu, xúçkhuíin nayaçvá khoo khràçmáa tsùdùù 
xtá gidiç nìkàaç la nánguáa nigu ixi. 
Khangoo xúçkhuíin nìgàta laç siska xtóo numu dí 
ndaçyoo dí tséjmaa màçni xúçkhuíin.

Lucio Martínez Gálvez
Escuela Ignacio Ramírez

Smájíín, Gíxnumaa Mañíí
Ilustración: Yanet Solano González

Dxàçgú tsí migajuàà
Mbáa dxàçgú tsí migajuàà içni anuù nimbá dí 
tsíyúu màçni açdíi. Xúçkhuíin nìgànú mbá mbiçi dí 
ikhaa dxàçgú tsúçkhuíin ninújúnç.
Diápú migíná nigíçnuu dxàçgú tsígì, numu dí 
àsndò nimbá eçyoo diájun màçni. Àsndò tséçyoo 
xkáçni màçni mbánuu gunitsu mìkhù gàjmàá 
àjmbee; èvàá lá xí màçnu dí mìkhù ìyà.
Ikhaa ìyà diápú nikhiçnáa ndaçkho nixnúu àçguìi 
àsndò nixíyáa numu dí ndeçyoo dí àçguìi nànguáa 
gíçmaa numuu màgìçdaa gàjmàá. 
Dúçkhuíin ràmàjánç mùçnì gàjuìin víñá láç ìjñàaç 
láç, numu dí dàçkháa táan migíníi mbekhàç 
nunùjúnç.

Macaria Tapia Ortega
Escuela Ignacio Ramírez

Smájíín Gíxnu maa náa Mañíí
Ilustración: Yanet Solano González

Tsáa nindxùù Albino
Ràbù tsígì nìgùmaa náa xuajin Smájíín, ikhínç 
máç nigajaà khañii tsiguç dí niváxíi; àsndò 
àçkhuèn nìkà gáçni gajmaà náa xuajin gúbíí, náa 
neçngoò nikhráçáan niçni gajmaà ìtàán rèjmàá.

Ikhaa ràbù vajaà tsígì diápú nìgùma makuíí náa 
xuajñuu, numu dí diápú vabaç ajngóo nánguáa 
mboçyáá maçthán ndaçkho, maçthúún ànguìin. 
Dúçkhuíin mbaça ñajunç nitima xtóo, numu dí 
nanigùù mañajunç.

Tátá tsígì, niçthán ñajunç guçvá ejmbaà dí 
nayaxùún ràbù tsí noçsngáá, diápú májánç 
nímìi. Nànguáa khiçnáa khaçyóón ànguìin tsí 
khaguraçiin, diápú kueçtséen nixtáa gajmíi 
ànguìin tsí nuçsngáá.

Xkuáçnii nixtáa tátá tsígì gajmíi ràbù tsí nuçsngáá 
guçvá ejmbaà dí víjí xuájin dí mbiçyuu Smájíín.

Bruno Ranulfo Hilario
Supervisión Escolar Zona 047
Smájíín, Gíxnu maa náa Mañíí

Ilustración: Floriana Hurtado Catalán

Ikhúúnç nindxùç 
Dorotea
Ikhúún mbiçyuç Dorotea de los Santo Faustino, 
xuajñuç náa Iyaç xngáá, àçkhuèn nìgùmúú, tsiguç 
akhu ñujmbaà gùvàç nítsu ìkhù maç skìçñúúç gùvàç 
máç.
Tsiguç atsú nìnì gajmaà náa ikhínç Iyaç xngáá náa 
guçvá geçsngáá timbá. Khimaa ikhínç nìnì gajmaà 
guçvá geçsngáá diajma. Àçkhuèn niyámbóç nìnì 
gajmaà xuajñuç, nika ìmbà júç mbá guçvá gesngáá, 
diatsú gàjmàá diakhu dí khrìgà náa Míxíí.
Nitingan laç rá, nixtáá náa goçvó, àçkhuèèn nika 
náa Michoacan, tájyúç mbaça mbiçi nitingan laç 
niçkha laç náa xuajñuç. Àgèè nirígá ekhoo nitoçòç 
nìñàjunç dí naçsngáá náa Xuajñuç Vìgù ràjuèé 
nàsngóón ìjìn tsí lakiin.

Dorotea de los Santos Faustino 
Escuela Adolfo López Mateos

Iyaç xngáá, Gíxnu maa náa Mañu tsènèé
Ilustración: Floriana Hurtado Catalán

Ikhúúnç nindxùç Jorge 
Ikhúún mbiçyuç Jorge de los Santos Galindo, 
nìgùmúú náa Iyaç xngáá, Gíxnu maa Mañu 
tsènèé, mbiçi gùvàç ìtsù ìkà ñajunç gùnç, tsiguç 
akhu ñùjmbaà, gùvàç nítsu skìçñúúç mijna gùvàç, 
maç.
Nìnì gajmaà guçvá dí geçsngáá timbá, diajma 
àsndò tidiatsú náa Iyaç xngáá; tidiakhu àsndò 
timajñu, nìnì gajmaà Smájíín. Guçvá geçsngáá 
diatsú nìnì gajmaà Àçphàá, guçvá geçsngáá diakhu 
nìnì gajmaà ikhaa máç Àçphàá, guçvá gíxnuu 
tivitsu nìnì gajmaà náa Tecomatlán, dí khrìgà náa 
Michámbáá.
Nixtáá àjmà mbiçi ndìyà edxoò náa guçvá ñajunç 
dí naçthán numúú ràbù tsí noçsngáá, xígì xtáá 
nàthàn ñájunç náa guçvá dí nageçsngáá dí mbiçyuu 
Fray Servando Teresa de Mier, dí gíç náa Iyaç 
xngáá, Gíxnu maa Mañu tsènèé.

Jorge de los Santos Galindo
Escuela Fray Servando Teresa de Mier

Iyaç xngáá, Gíxnu maa náa Mañu tsènèé
Ilustración: Floriana Hurtado Catalán

Ikhúúnç nindxùç 
Ramón 
Ikhúún mbiçyuç Ramón Galindo Ortega, nìgùmúú 
mbiçi gùvàç nítsu ìkà gùnç diajma, dí tsíguç akhu 
ñujmbaà gùvàç nítsu ìtsù maç skìçñúúç mijna gùvàç 
maç.
Nìgíçdù nìnì gajmaà náa xuajñuç Iyaç xngáá 
Gíxnu maa Mañu tsènèé, àçkhuèn nika Xaxi 
gúmáá, Smajin, Àçphàá.
Xúçkhuíin nivámboç nìnì gajmaà náa CEBACH, 
nìgíçdù máç ndìçyáç ñajunç àçkhuèn nigiçthúnç 
dí màçgá gárìyáç laç ìyìç dí màgàjnú tavúún xí 
màçngòç mbàyà rígú ñajunç náa Khràçáá.
Nika gání mbánuu ñajunç dígì, neçngoò ninójngoç 
àçkhuèn ndìyà rígú ñajunç dí màçsngáá. Xígì 
rá xtáá náa xuajñuç Iyaç xngáá naçsngóón ìjìn 
tsí nagóón tsiguç diajma, náa avúun guçvá dí 
nageçsngáá Fray Servando Teresa de Mier, 
gàjmàá tsinu 12DPB0461K, dígì máç nìthàn mbá 
lájuíin.

Ramón Galindo Ortega
Escuela Fray Servando Teresa de Mier

Iyaç xngáá, Gíxnu maa náa Mañu tsènèé
Ilustración: Justino Cantú Ramírez

Ajmúú xuajñuç
Ikhúún nandoç màrìçkhuç laç xuajñuç
numuu dí diápú migíná kujmaa.

Mbiçi dí xúguiç xuajin nuxna mijná 
dí tsáa géçdoo ìtàán mbúkháa
gàjmàá ajuanç.

Dí nandoç ikhúún dí nánguáa muxna 
mìjnà nángí nángíç, 
numu dí nakháñúú mbaçiin ràbù tsí migíníi.

Javier Espinobarros Madero
Escuela Fray Servando Teresa de Mier

Iyaç xngáá, Gíxnu maa Mañu tsènèé
Ilustración: Justino Cantú Ramírez

Nadxuu nímìç
Nadxuu nímìç naka laç guçvá geçsngáá
vámbá miçcha nàthàn gajmíç ànguìnç,
khimaa nàndùçvà nànì gajmaà tsina dí nasngóç
ràbù tsí khayá ikha; mbájndi ini ñùçvùn ìnì
vámbá miçcha dí nàmbìçi laç numbaa,
xúçkhuíin ìnì khimúú dí màmàçthoo
iduç dí màyàxì numbaa.

Ramón Galindo Ortega
Escuela Fray Servando Teresa de Mier

Iyaç xngáá, Gíxnu maa Mañu tsènèé
Ilustración: Antonia Ramírez Beltrán

Yàçvù
Nanigùç mèçkho yàçvù
dí ndaçya náa xanáá,
numuu dí diápú májánç
mòçpho dí maxaç.

Nanigùç mèçkho endxóóç
nanigùç mèçkho inúu níma,
diápú májánç mòçpho yàçvù;
numu dí nànguáa minumuu mùçtsì.

Silvano Galindo Bonilla
Escuela Octavio Paz

Xkuà ixi ñavúún, Gíxnu maa Àçphàá
Ilustración: Jorge de los Santos Galindo

 

Antologias lectura en lengua tlapaneca 5to CARTA.indd   87 6/19/17   12:47



88

Láxá thañu
Láxá thañu,
inuu ixi naçgoò
nandoo ada gárígú
mbayá màçga laç mìkhù.

Nìgànú laç guçváá rá,
nigitaraxìí içni  rùdúu;
náa nidxuç dxàmá
diájngóo vakhíí idxa laç rá.

Láxá thañu
inuu ixi naçgoò
nandoo ada gárígú
mbayá màçga laç mìkhù.

Oscar Aburto Guevara
Escuela Ignacio Zaragoza

Mañu xàbíí, Gíxnu maa Mañíí
Ilustración: Antonia Ramírez Beltrán

Açdá ñúçvún
Ikhúún ñajunç, mbáa açdá ñúçvún
tsí kueçtséen, 
nanigùç màtìxùún vámbá iná,
gàjmàá vámbá rìçì.

Dí naçsia nímìç nadxuç gregòç
dí ndàyàç nanigùç màsià,
xí nàçkhà ruçva nanigùç màná laç
nadxuu nímìç naka gáçyáç dí mèçkho.

Francisco Vargas Guzmán
Escuela Nicolás Bravo

Vríjníí, Gíxnu maa Mañu tsènèé
Ilustración: J. Isabel Romero Ocampo

Ragaba naçsia
Avúun itsí dí gajnuç iyaç
àçkhuèèn xtáa mbáa ragaba
tsí ndaçyoo naçsia glo glo glo,
àçkhuèn içthúún ànguìin.

Àsndò gèjyo èyòò ikhúún rá,
tátá tsí vanii gùdxúun ikháan laç
dí xúguiin ànguìnç,
ndoyáá nusia gloç, gloç gloç.

Efigenia Martínez García
Escuela General Vicente Guerrero

Smájíín, Gíxnu maa Mañíí
Ilustración: Paula Santiago Bonilla 

Guçvá geçsngááç
Kueçtséen guçvá geçsngáá
kueçtséen guçvá geçsngáá
kueçtséen egóonç laç ìjìn gúni gajmaà
kueçtséen ègóon laç ìjìn gúni gajmaà.

Nadxuu nímìi ràbù tsí naçsngáá,
numu nagìçmbíinç laç mbaçiin ìjìn
naçsngáá dí májánç muni ìjìn;
diápú naskoo ikhaa ràbù tsí naçsngáá
xí ndavìin ìjìn maçsngóón.

Zita Galindo Calleja
Escuela Miguel Alemán

Xáváán Gíxnu maa Àçphàá
Ilustración: Floriana Hurtado Catalán

Dxàçgú gàjmàá 
dxàmá
Dxàçgú gàjmàá dxàmá,
nadxuu nímìí nagóón;
muguàçnáa laç guçvá geçsngáá
dí víjí náa Vríjníí Mañaç.

Ìmbàà tsí lájuíin
mitsíçndí ambóo nambiyàç,
tsíyúu gáçga gáçni gajmaà
àsndòó nambiyàç nambiyàç.

Tesifonte Villani Rea
Escuela Felipe Carrillo Puerto

Vátháá, Gíxnu maa Mañíí
Ilustración: Yanet Solano González

Tsùçtsúún
Mbá miçcha nigutiyàà mbáa tsùçtsúún náa rajuíín 
gregòò inuu rìçì randuu, riiin riiin riiin riiin içsia 
gregòò; diápú kueçtséen kujmaa.
Mbá vakhííç nigutiyàà ìmbàà tsùçtsúún náa xanáá, 
gregòò inuu rìçì skembá, riiin riiin riiin riiin içsia 
gregòò; diápú kueçtséen kujmaa.
Maxaa, mañaà, miçñii; mbaça inii kiaxuù gregòò 
máç xúçkhuíin mbá xrà niguatuun nìkà tsiç, tsiç, 
tsiç, tsiç içni ravuun gídáç rìçì khayá nìkà.

Isabel  Rodríguez Cano
Escuela Ignacio Ramírez

Smájíín, Gíxnu maa náa Mañíí
Ilustración: Antonia Ramírez Beltrán

Vitsiin ìjìn xtílá
Vitsiin ìjìn xtílá nutsigàç rìgà nutsigàç ràça,
mbá xúguiin nadxuu nímìí gregòón rixàá;
natixìin nutsigàç, nutsigàç natixìin,
mbá xúguiin gagi gregòón rixàá.

Vitsiin ìjìn xtílá nuyaçvà nú nutsigàç,
mbá xúguiin nduya gumaku rixàá;
numu nayaxi rùdúún xtílá,
nasngááç màgìxnuu mbóó àsndò gùvàç.

Bonifacio Bonilla Cano
Escuela Ignacio Ramírez

Smájíín, Gíxnu maa Mañíí
Ilustración: Jorge de los Santos Galindo

Ñùçvùn mixtíi
Xtáa mbáa ñùçvùn mixtíi 
náa mijngii iyaç mañu
khagu mbiçyuu ràmìxtì 
xtáa inuu itsí.
Nàyaçvá gíná xí ndaçyoo
màçkhà ruçva mbiçi
gàjmàá ruçva gíñááç
xí nakháñúú xùkúç
mbekhàç nàçkhà gakhiì ruçva
àsndò xtòò ìkà mbayíí
gàjmàá ixi nambíxìin
àsndòó iyambóo iyaç guanáç laç.

Isabel Rodríguez Cano
Escuela Ignacio Ramírez

Smájíín, Gíxnu maa Mañíí
Ilustración: J. Isabel Romero Ocampo

 Ikhúún gàjmùç ìndìí
Mbá miçtsú nika khúbá
gajmíç sùtuun, ikhínç nigutiyàà mbáa
ìndìíç, diápú nimíñúç
nànguáa ndèyòò xkáçni
nìgàyúç gajmíç xúguiin sùtìnç.

Celia Bruno Guzmán
Escuela Quetzalcóalt

Ixi nuníí, Gíxnu maa náa Àçphàá
Ilustración: Justino Cantú Ramírez

Kùçváç
Dí ñajuun içthán mbáa kùçváç,
içthúun ìmbàà rá.
¡Màrátásnìçñáá nimbá dí maskájmá láç!

Paula Santiago Bonilla
Escuela Simón Bolívar

Xuayuu, Gíxnu maa náa Mañíí
Ilustración: Paula Santiago Bonilla 

Dí nakhanáaç
Xí mbáa ràbù tsí rígá dí nixnáaç,
gàgìvànç nímiàaç xtayáá;
numu dí ìmbà mbiçi,
ìmbàà tsí gátáráxnàá ikháán.

Jerónimo Gálvez Calleja
Escuela Ignacio Ramírez

Smájíín, Gíxnu maa náa Mañíí
Ilustración: J. Isabel Romero Ocampo

Ràbù gínáa
Xí natayáá mbáa ràbù tsí gínáa,
ataraxnáá lájuíin iyaçsiç màgààn;
gátsíí ìmbàà açdíi Anà láç,
maxnáaç guma mèçtso ikháán.

Gregorio Tiburcio Cano
Supervisión Escolar, Zona  076

Vríjníí, Gíxnu maa  náa Mañu tsènèé
Ilustración: Antonia Ramírez Beltrán

Mùmàkuíí numbaa
Xúguiç dí rígá inuu numbaa náa gachánç láç
diápú kueçtséen. Gíçmá láç mùñàvìín,
xí ikhán láç nuçnìí ndaçkho numbaa rá,
ikhaa gaçmíi maxíñà láç ikháán láç.

Yuridia Catalán Tapia
Escuela Simón Bolivar

Xuayuu, Gíxnu maa Mañíí
Ilustración: Yanet Solano González

Màrátámbíyàç
Màrátámbíyàç xí nàkà mbáa ràbù 
tsí nandaaç xtayáá.
Màçkhà tsakhiì ìmbàà
tsí májáan màçni laç nímiàaç.

Yereli Anastacio Villani
Escuela Ignacio Ramírez

Smájíín Gíxnu maa Mañíí
Ilustración: Paula Santiago Bonilla 

Iyaç xngáá
Náa xaxìí nika gáçsngáá,
ikhínç ndèyòò mbáa àbùnç xàbí
tsí khàmaa naçkhu xábí.
Àçkhuèn nìtsì mbá ìjuìí,
màjmuç náa xuajñuç Iyaç xngáá.

Miguel Félix Santiago
Escuela Adolfo López Mateos

Iyaç xngáá, Gíxnu maa náa Mañu tsènèé
Ilustración: Jorge de los Santos Galindo

Kueçtséen
Kueçtséen rìçì rígá xuajñuç,
kueçtséen numbaa ndèyòò;
àjmìi dxáçguàán kueçtséen ndèyòón.
nànguáa miçtsú mbomoç khàyòò xuajñuç.

Víctor García Galindo 
Escuela Ignacio Zaragoza

Mañu xàbíí, Gíxnu maa náa Mañíí
Ilustración: J. Isabel Romero Ocampo

